
Kwa motseng wa 
Setlopo go ne go na le 

mosimane a bidiwa 
Lebo. Mmaagwe Lebo 
e ne e le mme Mpho. 

Picture 2 

Ka letsatsi lengwe fa 
Lebo a ntse a 

tshameka kgwele ya 
matsogo le tsala ya 
gagwe Ati, a wa a 

robega letsogo. 

Picture 3 

Ati a taboga ka 
bonako go ya go bitsa 

mme Mpho. 

Picture 4 

Mme Mpho a fitlhela 
Lebo a rapaletse fa 

fatshe e bile a 
idibetse. 

Picture 5 

“Ijoo, Ijoo,, nna wee!, 
Lebo tsoga,tsoga tlhe 

ngwanaka!” Mme 
Mpho a bua jalo a ntse 
a leka go mo pitikolola. 

Picture 6 

Miss Mpho a letsetsa 
ambulense gore e 

tseye Lebo e mo ise 
kwa bookelong. 

Picture 7 

Ngaka Modiri a 
tlhatlhoba Lebo, a 
bona fa a robegile 
letsogo, ele gore 

mmele wa gagwe ga o 
na metsi e leng sona 

se se mo digileng. 

Picture 8 

Ngaka e ne ya mo 
samenta letsogo, ya 
mo tshela metsi mo 

mmeleng ka dripi, a ba 
a mo naya melemo. 
Gape a mo ruta ka 

botlhokwa jwa metsi 
mo mmeleng. 

Picture 9 

Lebo a fola, mme a 
ipolelela a re, “Nna 

Lebo ke a ithata ke 
tlile go fa mmele wa 
me tsotlhe tse o di 

tlhokang gore o nne o 
babalesegile. 

Picture 10 

Lebo a simolola go 
rotloetsa bana ba 

bangwe go nwa metsi. 
A ba a ba ruta ka 

botlhokwa jwa metsi 
mo mmeleng wa 

motho. 

